
ᖃᓂᒪᓇᖅ ᐁᑦᑐᑑᑕᐅᓲᖅ COVID-19-ᓚᔭᐅᔪᖅ: ᐳᕕᕐᓂᑐᒥ 

ᖃᓂᒪᔪᕐᑕᖃᓕᕐᒥᔪᖅ 
 
ᑰᑦᔪᐊᒥᑦ, ᐁᕆᓕ 10, 2020- ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑐᓴᕐᑎᑕᐅᓯᒪᕗᑦ ᖃᐅᔨᓴᕐᑕᐅᓯᒪᔪᒥᒃ 
ᖃᓂᒻᒪᑐᖃᕐᓯᒪᓕᕐᒥᒪᑦ ᐳᕕᕐᓂᑐᒥ ᐊᑕᐅᓯᕐᒥᒃ. ᐋᓐᓂᐊᕕᒻᒦᑐᖅ ᑕᒐᑕᒐ ᐃᓅᓕᑦᓯᕕᒻᒥ ᐋᓐᓂᐊᕕᒻᒥ, 
ᐃᓄᑑᕕᒻᒦᑎᑕᐅᑦᓱᓂ ᐋᓐᓂᐊᓯᐅᕐᑎᓄᑦ ᑲᒪᒋᔭᐅᑦᓱᓂ. ᖃᐅᔨᓴᕐᓂᖅ ᐱᒋᐊᕐᑕᐅᓯᔪᖅ. ᑖᓐᓇ ᖃᓂᒻᒪᑐᖅ 
ᐊᓂᑦᑌᓕᒋᐊᖃᖃᑦᑕᓚᐅᕋᒥ ᐃᓚᖃᕐᓱᓂ ᐃᓚᒥᓂᒃ ᖃᐅᔨᓴᕐᑕᐅᓂᕐᒦᓱᓂ ᖃᐅᔨᔭᐅᓕᕐᓂᖁᖅ ᖃᓂᒪᒋᐊᖓ.       

 
ᓄᓇᕕᒻᒥ ᑖᓐᓇ ᐱᖓᓲᔪᕐᑑᒍᑕᐅᓕᕐᑐᖅ (6) ᖃᓂᒻᒪᓯᒪᔪᓄᑦ. 
 
ᐃᕐᙯᑎᑦᓯᒋᐊᕈᑎᖃᕐᐳᒍᑦ ᐅᖓᓯᑦᑕᕇᖃᑦᑕᕆᐊᖃᕐᓂᒥᒃ ᐊᑑᑎᔭᐅᒋᐊᓕᓐᓂᓗ ᐊᑑᑎᔭᐅᖁᔨᑦᓱᑕ: 

 
• ᐃᕐᕈᑐᑦᓴᐅᑎᒋᖃᑦᑕᓗᓯ ᐃᕐᕈᑐᖃᑦᑕᓗᓯᓗ ᓈᑦᓯᐊᕆᖃᑦᑕᓗᒋᑦ 20 seconds.  
• ᐅᖓᓯᑦᑕᕇᖃᑦᑕᓗᓯ 2-ᒦᑕᓄᑦ. 
• ᐊᓇᕐᕋᓯᒣᓐᓇᓗᓯ ᒍᓐᓇᕕᓕᒫᒃᑯᑦ. 
• ᐳᓚᕋᕐᑌᓕᓗᓯ ᐃᓄᒻᒪᕆᓐᓂᒃ (ᐅᑭᐅᓕᓐᓂᒃ 60-ᓂᒃ ᐊᖓᔪᑦᓯᓂᓪᓗ). ᐃᓚᓐᓈᓯᓐᓂᒃ 

ᐃᓚᑦᓯᓂᓪᓗ, ᓂᕈᑭᑦᑐᒦᖃᑎᒌᒋᐊᖃᖕᖏᓇᑦᓯ (ᐊᓇᕐᕋᒥ, ᐃᓪᓗᐊᐱᒻᒥᓗ, ᐊᓯᖏᓐᓂᓗ).  
 

 

ᖃᐅᔨᒪᔭᐅᑦᓯᐊᕆᐊᓕᒃ: ᐋᓐᓂᐊᕕᐊᐱᑦᓯᓄᑦ ᐃᑎᑐᐃᓐᓇᑐᖃᕈᓐᓇᖏᑦᑐᖅ. ᐁᑦᑐᑕᐅᓯᒪᔪᕆᒍᕕᑦ 
ᖃᓂᒪᓇᕐᒥᒃ ᐁᑦᑐᑑᑕᐅᓲᒥᒃ COVID-19-ᓚᔭᐅᔪᒥᒃ, ᐋᓐᓂᐊᓯᐅᕐᑎᒧᑦ ᐅᖄᓚᒍᓐᓇᐳᑎᑦ 1-888-662-7482 
ᐊᓪᓕᕇᕐᑐᓂᑦ ᐊᓪᓕᑐᓄᑦ: 10:00-ᖑᒥᑦ ᐅᓪᓛᑯᑦ 10:00-ᖑᒧᑦ ᐅᓐᓄᑐᒃᑯᑦ. ᑖᒃᑯᐊ ᐃᑲᐅᕐᓃᑦ (ᑫᕙᓪᓚᒍᓰᑦ) 
ᓯᓚᑖᒍᑦ ᐅᖄᓚᒍᓐᓇᑐᑎᑦ ᐋᓐᓂᐊᕕᐊᐱᑦᓯᓄᑦ. 

 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᕗᑦ 1978-ᒥ ᓄᐃᑕᐅᓯᒪᑦᓱᑎᒃ ᔦᒥᓯ ᐯᒥ ᑯᐯᓪᓗ 
ᑕᕐᕋᖓᓂ ᐊᖏᖃᑎᒌᒍᑎᒧᑦ.  ᐱᒍᑦᔨᓱᑎᒃ ᑯᐯᒃ ᑕᕐᕋᖓᓂᒃ 55 ᖁᓛᓃᑦᑐᓕᒫᒥᒃ ᐃᓗᓯᓕᕆᓂᕐᒥᒃ 
ᐃᓄᓕᕆᓂᕐᒥᓗ ᐱᒍᑦᔨᐅᑎᓂᒃ ᓄᓇᓖᑦ ᖁᓕᓪᓗ ᓯᑕᒪᓪᓗ ᐃᓄᖏᓐᓂᒃ. 

ᑐᓴᕐᑎᓯᔪᑦ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
 
 
ᑐᑭᓯᒋᐊᕐᕕᓴᖅ: ᔪᓭ ᓕᕕᐊᒃ 
 ᑐᓴᕋᑦᓴᓂᐊᕐᑎ, ᓄᓇᕕᒻᒥ ᐃᓗᓯᓕᕆᕕᒻᒥ 

ᐅᖄᓚᐅᑎᖓ: 819-964-2222 


